
«ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՀԱՏՈՒԿ ԳԻՏԱՀԵՏԱԶՈՏԱԿԱՆ  ԵՎ  ՓՈՐՁԱԿՈՆՍՏՐՈՒԿՏՈՐԱԿԱՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՀԱՅՏԵՐԻ ՁԵՎԱՎՈՐՄԱՆ, ՖԻՆԱՆՍԱՎՈՐՄԱՆ ԵՎ  ԿԱՏԱՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.Ընթացիկ իրավիճակը, իրավական ակտի ընդունման անհրաժեշտությունը
«Ռազմական կարիքների համար հատուկ գիտահետազոտական  եվ  փորձակոնստրուկտորական աշխատանքների իրականացման հայտերի ձեվավորման, ֆինանսավորման եվ  կատարման կարգը հաստատելու մասին» որոշման նախագծի (այսուհետ՝ Նախագիծ) մշակումը պայմանավորված է «Ռազմարդյունաբերական համալիրի մասին» օրենքի (այսուհետ՝ Օրենք) 6-րդ հոդվածի 1-ին մասի 2-րդ կետի «ժ» ենթակետում սահմանված՝ «ռազմական կարիքների համար փորձանմուշների, լրամասերի և բաղադրիչների ֆինանսավորման կարգը» հաստատելու դրույթից, ռազմական ռազմական կարիքների համար հատուկ գիտահետազոտական և փորձակոնստրուկտորական աշխատանքների (այսուհետ՝ ԳՀՓԿԱ) մասով իրավահարաբերությունները սահմանելու, դրանք կանոնակարգելու անհրաժեշտությամբ:

2. Առաջարկվող կարգավորման բնույթը.
Նախագծով առաջարկվում է իրավական հիմքեր ստեղծել Հայաստանի Հանրապետության կառավարության ռազմարդյունաբերության ոլորտում պետական լիազոր մարմնի և ռազմական կամ երկակի նշանակության ապրանք արտադրողների կողմից ԳՀՓԿԱ գործընթացի ձևավորման, ֆինանսավորման և իրավահարաբերությունների կանոնակարգման համար:
Հարկ է նկատել, որ ներկայումս ԳՀՓԿԱ աշխատանքների ձևավորման, կանոնակարգման և ֆինանսավորման գործընթացները կանոնակարգված չեն Հայաստանի Հանրապետության Կառավարության որոշմամբ, դրանք իրականացվում են ազգային ռազմական ստանդարտներում եղած տեղեկատվության, «Ռազմարդյունաբերական համալիրի մասին» ՀՀ օրենքում նշված կարգավորումների, առանձին որոշումների հիման վրա, ինչը տարաբնույթ մեկնաբանությունների և թյուրիմացությունների հիմք է հանդիսանում։
Ներկայացվող նախագծով կսահմանվեն իրավահարաբերությունների ձևավորման, կանոնակարգման հիմքերը, կապահովվի իրավահարաբերությունը կանոնակարգող նորմատիվ ակտի իրավական որոշակիության սկզբունքը, կատարողներին հնարավորություն կընձեռնվի հստակ պատկերացնել ամբողջ գործընթացը կանոնակարգող ընթացակարգերը, յուրաքանչյուր պետական կառավարման համակարգի դերը, դիմումին և այլ փաստաթղթերին անդրադառնալու հստակ ժամկետները։ 

3. Ակնկալվող արդյունքը
Առաջարկվող նախագծով իրական հնարավորություն կստեղծվի տեղական ռազմարդյունաբերության զարգացման, գործընթացների դյուրինացման և կանոնակարգման համար։

4․	Նախագծի մշակման գործընթացում ներգրավված ինստիտուտները և անձինք
Նախագիծը մշակվել  է Հայաստանի Հանրապետության բարձր տեխնոլոգիական արդյունաբերության նախարարության կողմից: 

5․	Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ
Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների և ծախսերի էական ավելացում կամ նվազեցում չի նախատեսվում:

6. Կապը ռազմավարական փաստաթղթերի հետ. 
Նախագիծը բխում է  Հայաստանի Հանրապետության կառավարության  2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Ռազմարդյունաբերություն» բաժնի դրույթներից, այն է՝ Ռազմարդյունաբերական համալիրի զարգացման նպատակով Կառավարությունը նախատեսում է իրականացնել ռազմավարական նշանակության ապրանքների արտադրության ներքին կարողությունների զարգացում և արտադրողականության բարձրացում, արտադրական շղթայի ամբողջականության ու արդյունավետության ապահովում:

